
Din id-darba hsibt li f’dawn l-erba’ kelmiet li
naqsam maghkom ta’ kull sena nikteb fuq I-anzjani.
Heqq, jien maghhom nghodd ta’!

Kull soc¢jeta jkollha membri u membri tal-
kumitat ta’ kull eta, u nac¢¢ertakom li dawn huma
bzonnjuzi kollha kemm huma. Kulhadd bil-mod
tieghu. L-esperjenza fl-anzjani hija bZonnjuza
immens ghas-socjeta ghax dawn ikunu lItaqghu
mhux biss meta s-soc¢jeta kienet fuq pedestal, imma
anke meta jkun hemm problemi, xi minn daqgqiet
forsi kbar ukoll. F’dawn is-sitwazzjonijiet ma tistax
tkun bahri tal-bnazzi. Hekk kien jghidli 1-mibki
Guzepp Bartolo, u nirringrazzjah tat-taghlim li
tani matul is-snin li qattajna nahdmu flimkien.
Hasra li ¢ertu membri u ohrajn 1i kienu xi darba
taw sehemhom fit-tmexxija ta’ xi socjeta inkluza
taghna ma jkunux jistghu jkomplu minhabba sahha
jew impenji ohrajn familjari. Niehu gost imma meta
nara li dawn jergghu jirritornaw fostna biex iqattghu
ftit sighat fil-post li jkunu habbew u taw sehemhom
ghalih. Tara ghajnejhom jixeghlu meta tistaqsihom
xi haga fuq il-kazin jew titlobhom xi parir.

Fil-hajja tal-lum forsi veru ma tistax tghaddi

minghajr it-teknologija,
imma din mhix bizzejjed.
Ghalhekk irid ikun hemm
ghaqda shiha bejn l-anzjani
u z-zghazagh flimkien. Is-
sahha tal-anzjan ma tibqax
li tkun u veru li ma jkunx
jista’ jaghmel xi xoghlijiet tqal, imma I-pariri tieghu
kultant itaffu t-tbatijiet ta’ haddiehor.

Niehu gost nara z-zghazagh johorgu b’ideat
godda u l-ispirtu taghhom huwa xi haga li ahna
lI-anzjani issa ma nistghux nilhqu. Ghalhekk iktar u
iktar ghandna ninghaqdu flimkien biex bl-ghajnuna
ta’ xulxin ix-xoghol isir ahjar u ehfef. Fejn nistghu
ahna l-anzjani ghandna nibqghu naghtu l-pariri
u l-ideat taghna biex insawru f’dawn iz-zghar u
z-zghazagh sens ta’ volontarjat biex fl-ahhar mill-
ahhar dan ikun ta’ sodisfazzjon ghall-komunita
kollha.

Naghlaq dan il-messagg billi nawgura l-festa
t-tajba lill-Mellehin kollha, imma b’mod specjali
lill-anzjani u I-morda.

